30.000 lagunek ikasiko dute Lanbide Heziketa Euskal Herrian

“Lanbide Heziketa krisitik ateratzeko erreminta egokiena da” adierazi zuen Isabel Celaá Sailburuak, Eusko Jaurlaritzak Lanbide Heziketaren komunitatearentzat estreinakoz antolatu duen ekitaldian.

Hezkuntza, Unibertsitate eta Ikerketa sailburuak, Isabel Celaák, inauguratutzat jo du gaur Lanbide Heziketaren (LH) ikasturte berria eta horretarako Elgoibarko Makina-Erremintaren Institutua aukeratu du, Fabrikazio Mekanikoaren Erreferentzia Zentru Nazionala. Azalpenean Celaák adierazi duenez, “LH krisitik ateratzeko tresna egokiena da eta, horregatik, hau haren ikasturtea izango da “. “2011-2013ko III. Lanbide Heziketako Euskal Plana eginez eta, orain, bizitza osoan zehar egin beharreko ikaskuntzaren legearekin (Legebiltzarrera bidali aurretik azken urratsak ematen ari dira) erronka horri erantzuna ematen saiatu gara”, zehaztu du.

Euskal LH-ren kopuruak

2011-2012 Ikasturte honetan 30.000 ikaslek baino gehiagok ikasiko dute hezkuntza-sistemako LH, eskaintza osoan. Haietatik 12.000k baino gehiagok erdi mailan egingo dituzte ikasketak, 18.000k baino gehiagok goi mailan eta azken urteetan izan den goranzko joerari eutsiko zaio. LH malguak prestakuntza eta beste jarduera batzuetan aritzea, aurrez aurreko modulu-eskaintza partzialaren edo presentziaren erdiko online eskaintzaren bidez, bateragarri izateko aukera ematen dien 7.000 ikasle zifra horiei gehitu behar zaizkie. Azken modalitate honetarako online zentroa hasi da funtzionatzen ikasturte honetan, 6 espezialitatetako 26 modulurekin, eta, dagoeneko 1.153 ikasle matrikulatu dira.

Aurreikuspenen arabera, 2.870 pertsonari egingo zaie gaitasuna ezagutzeko dispositiboa 2011-12 ikasturte honetan. Pertsona horiei informatu, orientabidea eman eta ebaluatuko zaie, lan-esperientziaren bidez eskuratutako trebetasunak ezagutu ahal izateko. Gainera, ez dituzten gaitasun horiek eskuratu ahal izateko behar diren prestakuntza-ibilbideak diseinatu eta erraztuko dira, horrela profesionaltasunaren ziurtagiriaren edo behar den titulazioa lor dezaten. LHko 16 titulu berri ezarri dira eta, horrekin, 101 titulu eta trebakuntzen katalogoan oinarritutako 177 profesionaltasunaren ziurtagiri izatera iritsi da prestakuntza-eskaintza. Horrek 1.305 prestakuntza-jarduerak osatutako katalogo modular bat eratzen du.

Euskadin 10.007 ikaslek egiten dute lantokietako prestakuntza, 6.856 enpresarekin egindako hitzarmenen bidez. Halaber, 5806 enpresarekin egin dira kanpoan prestakuntza jasotzeko hitzarmenak eta 1.000 ikasle baino gehiago haien onuradunak dira.

Ikasleen eta irakasleen enpresetako prestakuntza sustatuko dela eta ekoizpen-sistemako pertsonal profesional trebatuari irakaskuntza-funtzioetan parte hartzeko erraztasunak emango zaizkiola iragarri du Hezkuntza sailburuak. Halaber, enpresa-sareak eskatzen dituen prestakuntza- eta trebakuntza-premiak antzemateko mekanismoak finkatuko dira, trebakuntzen katalogoa etengabe gaurkotuta eta produkzio-sistemaren premietara beti egokituta izateko. Gainera, Sailaren eta enpresen artean teknologiaren, pedagogiaren eta kudeaketaren esparruetan batera egindako proiektuak jarriko dira martxan, euskal LHren identitate-ikurra diren aldetik.


